
MOCIÓN PARA CREACIÓN DUN CENTRO 

DE DÍA EN CEA 
 
Manuel Pérez Vázquez e María Elvira Fernández Fernández, 
concelleiros do Bloque Nacionalista Galego (BNG) en San 
Cristovo de Cea, presentan ao pleno da Corporación a seguinte 
moción para o seu debate e aprobación, 
 

Preámbulo 

Tendo en conta o elevado envellecemento da poboación de San Cristovo de Cea (un 
45% son maiores de 60 anos, segundo datos actuais do Instituto Galego de 
Estatística -IGE), é necesario contar con un centro onde poida acudir a xente maior 
para entretemento, distracción e realización de actividades no tempo de lecer. 
Ademais debe dispor de algún profesional para atender as necesidades específicas 
das persoas maiores. 

Deste xeito as persoas non se desvinculan do seu entorno habitual, podendo reunirse 
cos seus e evitando, entre outras, a sensación de soidade. 

Numerosos estudos falan dos beneficios derivados da “socialización” para o ser 
humano en xeral, e para os máis vellos en particular. A interacción con outras 
persoas, aparte de alongar a vida, tamén axuda a vivila con mellor calidade, favorece 
a independencia e mellora o déficit cognitivo.  

Proposta 

Que o concello de San Cristovo de Cea poña á disposición da Xunta de Galiza 
un edificio para crear un centro de día con accesibilidade para todos/as.  

Unha casa que podería reunir estas condicións, tanto por situación como polas 
súas características, e que leva tempo a venda con prezo accesible, podería 
ser a coñecida como “casa do Mirlote”. 

O grupo municipal do BNG propón que o concello merque dita casa para pola 
á disposición da Xunta de Galiza a fin para crear un espazo de acceso fácil no 
centro do pobo. 
 

San Cristovo de Cea a 22 de marzo  de 2023 

                                                  
Asdo: Manuel Pérez Vázquez  María Elvira Fernández Fernández 

